
Izquierda-Ezkerra parlamentu-taldeari atxikitako foru parlamentari Marisa de Simón Caballero andreak idatziz erantzuteko galdera egin du basozaintzarekin loturiko salaketei buruz (8-13-/PES-00178). Hauxe erantzun dio Landa Garapeneko, Ingurumeneko eta Toki Administrazioko kontseilariak:

1.- Basozaintzak 2012an aurkeztutako salaketak.

Ingurumenaren arloan indarra duen araudiaren aurkako ustezko arau-hausteengatik Basozaintzak egindako 43 salaketa jaso ziren 2012an, guztira, Ingurumenaren eta Uraren Araubide Juridikoaren Atalean. 
Arlo hauei buruzko salaketak izan ziren:

- Ehiza    14

- Arrantza   7

- Isurketak   10

- Mendiak    7

- IBEHFL     4

- Beste batzuk (kanpatzea): 1
Hona hemen zenbat salaketa aurkeztu ziren eskualde bakoitzean:

Lizarra Iparraldea 11; Tafalla 6; Tutera 8; Leitza 7; Ultzama 4; Doneztebe 2; Lizarra Hegoaldea 3; Agoitz 1; Erdialdea 1

2.- Zenbat salaketak ekarri duten zehapen espediente administratiboa. 
Aurkeztutako salaketetatik (43), guztira 29k ekarri zuten zehapen espediente administratiboa izapidetzea.

Espediente horietako bat artxibatu egin zen. Gainerakoak gai hauei buruzkoak ziren:
- Ehiza:    7
- Arrantza:  6
- Isurketak: 4
- Mendiak: 7
- IBEHFL: 3
- Beste batzuk (kanpatzea): 1
Izapidetutako zehapen espedienteak eskualde hauei dagozkie:  Lizarra Iparraldea 8; Tafalla 4; Tutera 5; Leitza 3; Ultzama 4; Doneztebe 2; Lizarra Hegoaldea 1; Agoitz 1; Erdialdea 1 
Amaitutako 28 zehapen espedienteetatik 12tan zehapen ekonomikoa ordaindu da.

Hiru kasutan zehapenak ez du eduki ekonomikorik izan.

Gainerako kasuetan, ordaindu gabeko zorrak Diruzaintzara igorri dira betearazpen-bidetik kobra daitezen.

2012ko ekitaldian bertan Basozaintzaren salaketez gain 1.590 salaketa jaso ziren Ingurumenaren eta Uraren Araubide Juridikoaren Atalean. 
Foruzaingoa: 448 salaketa  (57 izapidetu ziren zehapen espediente gisa)
Guardia Zibila: 1.024 salaketa  (45 izapidetu ziren zehapen espediente gisa)
Beste batzuk (esparruetako zaintzaileak, partikularrak): 18 salaketa  (4 izapidetu ziren zehapen espediente gisa)
Departamentu honek izapidetu ez dituen salaketei dagokienez, kontuan hartu behar da honako hau: 
Landa Garapeneko, Ingurumeneko eta Toki Administrazioko Departamentura igortzen diren salaketei eskumen- eta bideragarritasun-azterketa egiten zaie haiek bideratu eta ebatzi aurretik. 
Aurretiazko azterketa hori egitea ezinbestekoa da, Landa Garapeneko, Ingurumeneko eta Toki Administrazioko Departamentuaren eskumeneko arloetako batzuetan beste administrazio publiko batzuek ere eskumenak dituztelako, besteak beste toki administrazioek edo Estatuko Administrazio Orokorrak. Gainera, badira Nafarroako Gobernuko beste departamentu batzuekin partekatutako arloak ere; horixe gertatzen da ingurumena babesteko esku hartzearen arloan. 
Bestalde, ez dira beti salaketan agertzen hura izapidetzeko behar diren datuak (salatzailea, salatua, ustez arauz kontrakoak diren egitateen azalpen zehatza, urratutako manua edo manuak, eta abar), edo gertaerak egiaztatzen zailak izaten dira, eta askotan ezinezkoa da salaketa izapidetzea. 
Behin eskumena eta bideragarritasuna aztertutakoan, zehapen prozedura abiatzeko gai diren salaketei dagokienez, izapidetzeko lehentasuna ematen zaie arau-hauste oso larriei eta larriei, arau-hauste arinen gainetik. 
3.- Ingurumenaren eta Uraren Araubide Juridikoaren Ataleko langileak:

2012ko ekitaldian Ingurumenaren eta Uraren Araubide Juridikoaren Ataleko langileak hauek ziren:

Atalburua 
Administrazio Publikoko bi teknikari (Adar Juridikoa)

Bi administrari

4.- Ea Sustapen Departamentuak Basozaintzaren, Foruzaingoaren eta Sepronaren salaketak izapidetzen dituen lurzoru ez urbanizagarriko legez kanpoko eraikuntzen kasuan. 
Galdera horri erantzutea Sustapen Departamentuari dagokio. Galderari erantzuteko, departamentu horrek informazio hau eman digu: 
Lurraldearen Antolamenduari eta Hirigintzari buruzko abenduaren 20ko 35/2002 Foru Legearen 201. artikuluan xedatutakoaren arabera, Foru Administrazioak eskumenak ditu hirigintza arloko legezkotasuna berrezartzeko, lurzoru urbanizaezinean egiten diren obra edo erabileren kasuan, burutuak izan edo exekuzio bidean, foru baimenik gabe edo baimenean ezarritako baldintzen kontra egiten badira. Zehatzeko eskumenak ere baditu, 35/2002 Foru Legearen 220. artikuluarekin bat.
Aurrekoa gorabehera, eskumen maila berean eta, beraz, besteak baztertu gabe, toki administrazioek esku har dezakete hirigintzako legezkotasuna berrezartzearen arloan.

Aipatutako arauaren 219.2 artikuluak ezartzen duenez, halaber, “delitu edo hutsegite zantzuak baldin badaude, zehapena jartzeko eskumena duen organoak Ministerio Fiskalari jakinaraziko dio, eta zehapen prozedura eten eginen da, harik eta agintaritza judizialak erabakia eman arte. Zehapen penala baldin badago, administrazio zehapenik ez da jarriko, baina hirigintza legezkotasuna eta kaltetutako errealitate fisikoa lehengoratzeko neurriak, kasua bada, ezartzen ahalko dira".

[image: image1]
Aurreko guztia dela-eta, Sustapen Departamentura igortzen diren salaketei, partikularrek nahiz agintaritzaren agenteek (Basozaintza, Foruzaingoa eta SEPRONA) egindakoei, eskumen- eta sektore-azterketa egiten zaie haiek bideratu eta ebatzi baino lehen.

5.- Ea izapidetu den Basozaintzak nekazari bati jarritako salaketa, zeinari jarraikiz nekazariari espetxe-zigorra ezarri baitzioten

Zigor arloko jarduketak egin ziren, eta, kontuan izanik zigor arloko auziak lehentasuna duela administrazioarekiko auziaren gainetik, ez zen salaketa administrazio bidetik izapidetu.

Zigor prozesuko epaia jasotakoan ez zen zehapen prozedurarik hasi. Baina arau-hausleak aldatutako errealitate fisikoa lehengoratzeko prozedura hasi zen.
Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

Iruñean, 2013ko azaroaren 22an

Landa Garapeneko, Ingurumeneko eta Toki Administrazioko kontseilaria: José Javier Esparza Abaurrea

